
“Հայաստանի Հանրապետության կառավարության 2011 թվականի ապրիլի 21-ի N 482-Ն որոշման մեջ փոփոխություններ և լրացում կատարելու մասին”  ՀՀ կառավարության որոշման նախագծի վերաբերյալ պետական կառավարման մարմինների կողմից արված դիտողությունների և առաջարկությունների վերաբերյալ
	N
	Պետական մարմնի անվանումը
	Առաջարկությունների և դիտողությունների բովանդակությունը
	Կարծիք
	Ծանոթություն

	1
	ՀՀ ազգային անվտանգության ծառայություն

	1. Նախագծի 1-ին կետը հանել, քանի որ “Հայաստանի Հանրապետության պետական սահմանում սահմանային ռեժիմը և պետական սահմանի անցման կետերի ռեժիմը սահմանելու մասին”, “Հայաստանի Հանրապետության պետական սահմանի ռեժիմը սահմանելու մասին” և “Հայաստանի Հանրապետության պետական սահմանի անցման կետերը սահմանելու մասին” ՀՀ կառավարության որոշումներով արդեն իսկ հաստատաված է սահմանային մարմինների լիազորությունները պետական սահմանի անցման կետերում, ուստի “մաքսային” բառը “սահմանային” բառով փոխարինելը գտնում ենք ոչ նպատակահարմար:
2. 5-րդ կետում հանել “1.3.8” թիվը, քանի որ համապատասխան տեղեկատվական ապահովումը ՊԵԿ-ը կստանա ՎՀՍ միջոցով (ՎՀՍ ձեռք բերումը նախատեսվում է որոման 2.4.0 կետով):
	Ընդունվել է 
Ընդունվել է
	Նախագիծը լրամշակվել է (Հաշվի առնելով, որ նշված  կառավարության որոշումներով արդեն իսկ հաստատաված է սահմանային մարմինների լիազորությունները պետական սահմանի անցման կետերում, ուստի  1.1.2 կետը նախատեսվել է ճանաչվել է ուժը կորցրած):
1.3.8 կետը հանվել է:

	2
	ՀՀ արդարադատության նախարարություն
	 1.  Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել  2011 թվականի ապրիլի 21-ի թիվ 482-Ն որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

2. Որոշման նախագծի 1-ին կետի 1-ին ենթակետի փոփոխության վերաբերյալ հայտնում ենք, որ դրանով նախատեսված «1.1.2 կետ» ՀՀ կառավարության 2011 թվականի ապրիլի 21-ի թիվ 482-Ն որոշմամբ նախատեսված չէ:

Հաշվի առնելով վերոհիշյալը առաջարկում ենք ներկայացված ենթակետը խմբագրել` այն համապատասխանեցնելով նշված ՀՀ կառավարության որոշման պահանջներին:

Նույն դիտողությունը վերաբերում է նաև ներկայացված նախագծի 1-ին կետի 1-ին, 2-րդ, 3-րդ, 4-րդ, 5-րդ և 6-րդ կետերին:

3. Նախագծի վերնագրի վերաբերյալ հայտնում ենք, որ դրանում «լրացումներ» բառն անհրաժեշտ է փոխարինել «լրացում» բառով, քանի որ նախագծով կատարվում է մեկ լրացում:

Հիշյալ դիտողությունը բխում է «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից, որոնց համաձայն` իրավական ակտի վերնագիրը պետք է համապատաuխանի իրավական ակտի բովանդակությանը եւ հակիրճ տեղեկատվություն պարունակի դրա կարգավորման առարկայի մաuին:
	Ընդունվել է

Ընդունվել է 

Ընդունվել է
	Լրամշակվել է:

Լրամշակվել է:
Փոխարինվել է:

